
        Дакылаат тиэмэтэ: «Дьиэ кэргэн- Наҕабыыһыттар».

  

     2023 сыл Россия5а Педагог уонна наставник сылынан биллэриллибитэ. 
Биьиги  биир  дойдулаахпыт  Дьааҥы  улууһун  бочуоттаах  олохтооҕо,  Үлэ, 
тыыл  бэтэрээнэ,  Педагогическай  үлэ  бэтэрээнэ,  Ноговицыннар 
педагогическай  династияларын  саҕалааччы,  наставник,  этнопедагог, 
«Учууталлар  учууталлара»  уонна  «Ытык  аҕа»  бэлиэлэр  хаһаайыннара 
Ноговицын Василий Павлович торообутэ 100 сылынан бу улэ суруллубута. 
Кинилэр олохторо эдэр колуонэ5э холобур буолар.
     10 оҕолоох Герой Ийэ Мандрова Татьяна Михайловна уонна Ытык аҕа 
Ноговицын  Василий  Павлович  дьиэ  кэргэттэрэ  биһиги  нэһилиэкпитигэр 
элбэх көлүөнэ ыччаты үөрэппит – ииппит, үтүөҕэ угуйбут учуутал, иитээччи 
буолан  бар  дьоннорун  махталын,  ытыктабылын  ылбыт  ыалларынан 
буолаллар.   Төрөппүт  оҕолоро,  сиэннэрэ,  хос  сиэннэрэ  кинилэр  үтүө 
холобурдарын батыһан үөрэххэ, үлэҕэ, спортка, олоххо ситиһиилэринэн биир 
дойдулаахтарын  үөрдэллэр,  төрөөбүт  дойдуларын  Дьааҥыны  киэҥ  эйгэҕэ 
ааттаталлар. 
       Ноговицын Василий Павлович уонна Мандрова Татьяна Михайловна 10 
оҕо  ийэлээх а5ата буолаллар. Василий Павлович 1923 сыллаахха Дулҕалаах 
нэһилиэгэр,  Лэпсэй  диэн  учаастакка  төрөөбүтэ.  Дьааҥы  куоратын  орто 
оскуолатын бастакы выпускнига.Эдэрсааһыттан спорду өрө туппут, дэгиттэр 
спортсмен, 1 разрядтаах шахматист,  атах оонньуутугар улуус биир бастын 
спортсмена,  75  сааһыгар  диэри  волейбол  оонньообута.  Математика 
учууталынан  Верхоянскай  куорат  орто  оскуолатыгар,  Сайдыы,  Боруулаах, 
Дулҕалаах оскуолаларыгар ситиһиилээхтик үлэлээбитэ.  Үлэтин сыанабыла: 
Дьааҥы  улууһун  бочуоттаах  олохтооҕо,  Үлэ,  тыыл  бэтэрээнэ, 
Педагогическай  үлэ  бэтэрээнэ,  Ноговицыннар  педагогическай 
династияларын  саҕалааччы,  наставник,  этнопедагог,  «Учууталлар 
учууталлара»  уонна  «Ытык  аҕа»  бэлиэлэр  хаһаайыннара.  2004сыллаахха  
«Азия  оҕолоро»  норуоттар  икки  ардыларынааҕы  спортивнай  оонньуулар 
уоттарын  Киһилээх  хайатыттан  бастакынан  саҕар  чиэстэммитэ.  «Эчий» 
түмсүү  чилиэнэ,  «Ытык  сааһым  чыпчаалыттан»  диэн  кинигэ  ааптара. 
Хомоҕой   хоһоонньут,  сээркээн  сэһэнньит,  суруйуута  кинигэлэргэ, 
хаһыаттарга  бэчээттэммитэ.  Үгүс  элбэх  мэтээллэрдээх.  Оройуонтан, 
республикаттан Бочуоттаах дипломнарынан, грамоталарынан бэлиэтэммитэ. 
2018  сыллаахха“Дьааҥы  бочуоттаах  гражданина”  аат  инэриллибитэ, 
«Учууталлар учууталлара», «Ытык Аҕа» бэлиэлэр хаһаайыннара.

2018  сыллаахха  Василий  Павлович  Ноговицын  -  Манчаары  Баһылай 
төрөөбүтэ  95  сылыгар  анаммыт  «Саха  ыала»  кэтэхтэн  1  республиканскай 
педагогическай  ааҕыылар  буолбуттара.  Онтон  2021  сыллаахха  Саха 
сиринээҕи  норуот  педагогикатын  Ассоциацията  тэриллибитэ  30  сылыгар, 



Василий  Павлович  Ноговицын-Манчаары  Баһылай  төрөөбүтэ  98  сылыгар 
анаммыт 2 республиканскай «Наҕабыыһын ааҕыылара» уонна  2023 сыл муус 
устар  ыйга  В.П.Ноговицын-  Манчаары  Баһылай  төрөөбүтэ  100  сылыгар, 
норуот  педагогикатыгар  анаммыт  3  республиканскай  «Наҕабыыһын 
ааҕыылара» буолбуттара.

Кэргэнэ  Герой-ийэ  Мандрова  Татьяна  Михайловна  1930  сыллаахха 
Арыылаах  нэһилиэгэр  төрөөбүтэ.  Учууталынан,  иитээччинэн,  детсад 
сэбиэдиссэйинэн өрсылларга үлэлээбитэ.  Кини аата Дулҕалаах «Кэнчээри» 
уһуйааныгар  иҥэриллибитэ.  Татьяна  Михайловна  Мандрова-  олоҕун 
кэнчээри  ыччаты  иитиигэ  анаабыт  үтүөкэн  ийэ,  салайааччы  буолар. 
Педагогическай үлэ бэтэрээнэ.

Татьяна  Михайловна  уонна  Василий  Павлович  уолаттара  спорт  биир 
бастыҥ  көрүҥүнэн-тустуунан  оҕо  эрдэхтэриттэн  дьарыктанан,  үрдүк 
ситиһиилэрдэнэн,  Сахабыт  сирин  уонна  Арассыыйа  бастыҥ  тустууктарын 
кэккэлэригэр  киирэн  суон  сураҕырбыттара.  Дьокуускай  куоракка  сылын 
ахсын«Бырааттыы  Наҕабыыһыннар»  бириистэригэр  Республиканскай 
хапсаҕай курэҕэ буолар.

Улахан  кыыстара  Лариса  Васильевна  И.И.Котельников  аатынан 
Дулҕалаах орто оскуолатыгар социальнай педагогунан үлэлиир. Өр сылларга 
үлэлээбит,  оскуолабыт  биир  бастыҥ  педагога  буолар.  СӨ  үөрэҕириитин 
туйгуна. Иккис кыыс София Васильевна эмиэ Дулҕалаах орто оскуолатыгар 
история учууталынан айымньылаахтык үлэлии сылдьар.Үөрэнээччилэр биир 
саамай  сөбүлүүр  учууталлара,  ону  туоһулуур  сылын  ахсын  ыытыллар 
«Учитель ученических признаний» номинация хаһаайката.СӨ үөрэҕириитин 
туйгуна.

Татьяна  Михайловна  уонна  Василий  Павлович  дьиэ  кэргэнэ  биһиги 
нэһилиэкпит, улууспут, республикабыт киэн туттар, холобур оҥостор дьоно 
буолаллар диэн кэлэр көлүөнэ ыччаттара киэн тутталлар.




